
V O R M  &  V O L G :  I M A T I O  D E I  I M A G O  D E I

Lees Johannes 10:1 - 21 saam deur.

Gee 30 sekondes van stilte, voor 'n tweede leser
die teks hardop lees. 

1.  KUIER
Vertel vir mekaar hoe jy die reeks sover beleef? Is
daar iets wat vir jou uitstaan of waaroor jy vrae
het? Gee geleentheid vir elkeen om te sê wat
hulle dink.

2.  wandel in die
woord

3.  GESELS
Johannes 10:1-21
Jesus verwys na homself in hierdie gedeelte as die Goeie Herder. 

Gesels oor die metafoor wat Jesus hier gebruik om na Homself te verwys. Hoe dink/voel jy daaroor? 

Later in die gedeelte gaan Hy aan om ook die metafoor van ‘n hek te gebruik waardeur die skape vrylik kan
beweeg.

Wat dink jy oor hierdie metafoor? Hoe sien jy Jesus as ‘n hek waardeur die skape beweeg?

Die godsdienstige leiers van daardie tyd het hulleself gesien as ‘n hek en hulle het bepaal wie is in en uit. Jesus
gaan aan om Homself teenoor ander te stel wat diewe en rowers is. Hy is eintlik besig om hulle dit te noem.

Praat met mekaar oor die kontras tussen Jesus en die godsdienstige leiers. 
Dink en doen ons soms soos hierdie leiers gedink en gedoen het?

Jesus het gekom om die hele skepping met God te verenig. In Joh. 3:16 staan daar Hy het sy Seun gestuur vir die
wereld. In hierdie week se boodskap het ons gesê dat ons diepste identiteit in Christus is omdat Hy ons met God
verenig. Ons het gepraat oor geloofsgewoontes wat ons help om te word wie ons reeds in Christus is.

Gesels oor die stelling om te word wie jy reeds is.

Ons het in die boodskap gesê dat Jesus mure kom afbreek het. 

Hoe dink jy oor hierdie beeld? Wat doen dit aan jou prentjie van wie Jesus is en wat Hy kom doen het?



Opsioneel:
Geloofsgewoontes help ons om vanuit ons diepste identiteit in Christus te leef - dit help ons om meer oop en
vry te lewe, om die lewe in volheid te hê. Dis dan wat ons vanuit God se liefde en genade kan leef en dit kan
laat vloei uit ons uit na die wereld toe.

Vertel vir mekaar hoe dit gaan met jou geloofsgewoontes? Wat werk? Wat vind jy uitdagend?

Neem, o Here, my vryheid, my gedagtes, my begrip en my wil.  
Alles wat ek is en alles wat ek het, het U aan my gegee.
Ek gee dit alles aan U oor sodat U dit kan gebruik soos U wil.
Gee my net U liefde en U genade - dit is genoeg vir my. 
Amen.

4.  gebed


